
ԱՄՓՈՓԱԹԵՐԹ
 «ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՆՇԱՐԺ ԳՈՒՅՔ ՏՐԱՄԱԴՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ  ՆԱԽԱԳԾԻ  ՎԵՐԱԲԵՐՅԱԼ

	1. Էկոնոմիկայի նախարարություն
	15.08.2024թ.

	
	N 01/16317-2024

	1. Նախագծի նախաբանում «5-րդ» բառից հետո «կետը» բառը փոխարինել «մասը» բառով։ Առաջարկը բխում է «Նորմատիվ իրավական ակտերի մասին» օրենքի 14-րդ հոդվածի 3-րդ մասով սահմանված դրույթից, որի համաձայն՝ օրենսդրական ակտերում հոդվածները բաժանվում են «մասեր» կոչվող միայն համարակալված պարբերությունների: Հոդվածների մասերը կարող են բաժանվել միայն համարակալված կետերի, կետերը` միայն համարակալված ենթակետերի:
2․ Նախագծի 1-ին կետում «կազմակերպությանը» բառից հետո լրացնել «(այսուհետ՝ Կազմակերպություն)» բառերը՝ միաժամանակ լրամշակելով Նախագծի 2-րդ կետը, որտեղ մեկ դրույթի շրջանակներում կիրառվում է ինչպես կազմակերպության լրիվ անվանումը, այնպես էլ կարճ՝ կազմակերպություն եզրույթը։ Առաջարկը բխում է «Նորմատիվ իրավական ակտերի մասին» օրենքի 15-րդ հոդվածի 2-րդ մասով սահմանված կարգավորումից, որի համաձայն՝ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ:
	Ընդունվել է:









Ընդունվել է:

	2. Կադաստրի կոմիտե
	12.08.2024թ.

	
	N ՍԹ/13378-2024

	   1. Հայաստանի անշարժ գույքի տեղեկատվական համակարգի (ARPIS) և կադաստրային քարտեզի տվյալների համաձայն՝ ՀՀ, Լոռու մարզ, համայնք Ախթալա, գյուղ Ճոճկան, Երկաթուղայինների փողոց, 1 հասցեում գտնվող
06-069-0124-0006 կադաստրային ծածկագրով, արդյունաբերության, ընդերքօգտագործման և այլ արտադրական նշանակության նպատակային նշանակության, պահեստարանների գործառնական նշանակության, 0.38654 հա մակերեսով հողամասի և 855.46 քմ ընդհանուր մակերեսով շենք-շինությունների նկատմամբ գրանցված է Հայաստանի Հանրապետության սեփականության իրավունքը (անշարժ գույքի նկատմամբ իրավունքների պետական գրանցման
N 18062021-06-0059 վկայական):
   Նկատի ունենալով, որ պետական գրանցում ստացած շինության հատակագծում բացակայում են 9.2 քմ և 30.8 քմ մակերեսներով սենյակները, ուստի պարզ չէ, թե որ սենյակներին է վերաբերում Նախագիծը:
   Ելնելով վերոգրյալից՝ առաջարկում ենք Նախագծին որպես հավելված կցել նաև նշված սենյակների իրադրության հատակագիծը:
   2. Հաշվի առնելով այն հանգամանքը, որ Նախագծից բխող անշարժ գույքի անհատույց օգտագործման պայմանագիրը կնքվելու է ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեի և «Հանրապետական անասնաբուժասանիտարական և բուսասանիտարական լաբորատոր ծառայությունների կենտրոն» պետական ոչ առևտրային կազմակերպության միջև, առաջարկում ենք Նախագծի 2-րդ կետով սահմանված հանձնարարականը համապատասխանաբար խմբագրել:

	Ընդունվել է:
























Ընդունվել է:

	3.Ֆինանսների նախարարություն
	23.08.2024թ․

	
	N 01/34-3/17917-2024

	1․ Նախագծի 1-ին կետի համաձայն՝ ՀՀ սննդամթերքի անվտանգության տեսչական մարմնին ամրացված ՀՀ սեփականություն հանդիսացող Լոռու մարզի Ճոճկանի համայնքի Երկաթուղային փողոց 1 պահեստ հասցեում գտնվող անշարժ գույքից 2 /երկու/ 9.2 քառ. մետր և 30.8 քառ. մետր մակերեսներով սենյակները նախատեսվում է անհատույց օգտագործման իրավունքով ամրացնել «Հանրապետական անասնաբուժասանիտարական և բուսասանիտարական լաբորատոր ծառայությունների կենտրոն» պետական ոչ առևտրային կազմակերպությանը (այսուհետ՝ ՊՈԱԿ)։ 
Հիմք ընդունելով «Կառավարչական իրավահարաբերությունների կարգավորման մասին» օրենքի 5-րդ հոդվածի 7-րդ կետը՝ առաջարկում ենք Նախագծի 1-ին կետում նշված գույքը հետ վերցնել և հետո միայն ամրացնել «Հանրապետական անասնաբուժասանիտարական և բուսասանիտարական լաբորատոր ծառայությունների կենտրոն» պետական ոչ առևտրային կազմակերպությանը: 
2. Հաշվի առնելով Նախագծի բովանդակությունը, առաջարկում ենք Նախագծի նախաբանում հղում կատարել նաև ՀՀ քաղաքացիական օրենսգրքի 685-րդ հոդվածին: 

	Չի ընդունվել է:
[bookmark: _GoBack]Հիմք ընդունելով այն հանգամանքը, որ անշարժ գույքի սեփականատիրոջ փոփոխություն չի նախատեսվում՝ գույք հետ վերցնելու անհրաժեշտությունը բացակայում է:


















Ընդունվել է:

 

	4. Տարածքային կառավարման և ենթակառուցվածքների նախարարություն
	20.08.2024թ.

	
	N ԳՍ//26726-2024

	«Անշարժ գույք ամրացնելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ առաջարկում ենք Նախագծի 1-ին կետում նշել անհատույց օգտագործման տրամադրման ժամկետը։
Միաժամանակ հայտնում ենք, որ Պետական գույքի հաշվառման համակարգում Լոռու մարզի Ճոճկան համայնքի Երկաթուղային փողոց 1 պահեստ հասցեով անշարժ գույք հաշվառված չէ։ 
Հաշվի առնելով վերոգրյալը` առաջարկում ենք նախագծում ավելացնել գույքի վերաբերյալ նույնականացման տվյալներ (վկայականի համար, կադաստրային ծածկագիր)։ 
	Ընդունվել է:





Ընդունվել է:

	5. Սննդամթերքի անվտանգության տեսչական մարմին
	15.08.2024թ.

	
	N /06.1/10740-2024

	«Անշարժ գույք ամրացնելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ չկան։
 Միաժամանակ առաջարկում եմ Սննդամթերքի անվտանգության տեսչական մարմնի կողմից 2023 թվականի հոկտեմբերի 9-ի թիվ /06.1/13104-2023 գրությամբ ներկայացված առաջարկությունը ևս ներառել նախագծում։
 
	Ընդունվել է:

	6. Կադաստրի կոմիտե
	13.11.2024թ.

	
	N ՍԹ/18884-2024

	Նախագծին կից ներկայացված իրադրության հատակագծում ուրվագծված սենյակների մակերեսների չափերը (9.2 քմ և 30.8 քմ) չեն համապատասխանում կադաստրային գործում առկա, որակավորում ունեցող անձի կողմից կազմված շինությունների հատակագծում պատկերված, նույն դիրքում գտնվող սենյակների մակերեսներին (8.65 քմ և 31.23 քմ), հետևաբար առաջարկում ենք Նախագծին կցել որակավորում ունեցող անձի կողմից կազմված շինությունների հատակագիծը՝ ամրացվող սենյակների տեղադիրքով, և Նախագծի 1-ին կետում կատարել համապատասխան փոփոխություններ:
   Նախագծի 2-րդ կետի վերաբերյալ Կադաստրի կոմիտեն 2024 թվականի օգոստոսի 19-ի N ՍԹ/13378-2024 գրությամբ ներկայացրել էր առաջարկություն, որը բովանդակային առումով կատարված չէ, ուստի առաջարկում ենք իրացնել նշված առաջարկությունը կամ տարանջատել անշարժ գույքի անհատույց օգտագործման պայմանագրի կնքումը հանձնման-ընդունման գործընթացի իրականացումից:
 
	Ընդունվել է:












Ընդունվել է:



